
KOMUNIKAZZJONI TAL-KUMMISSJONI LILL-PARLAMENT EWROPEW 
 

skont l-Artikolu 294(6) tat-Trattat dwar il-Funzjonament tal-Unjoni Ewropea 
 

dwar 

il-pożizzjoni tal-Kunsill dwar l-adozzjoni ta' Regolament tal-Parlament Ewropew u tal-
Kunsill dwar l-infurzar doganali tad-drittijiet tal-proprjetà intellettwali 

1. SFOND 

Data ta’ trażmissjoni tal-proposta lill-Parlament Ewropew u lill-
Kunsill 
(dokument COM(2011) 0285 final – 2011/0137 COD): 

24/05/2011. 

Data tal-pożizzjoni tal-Parlament Ewropew, l-ewwel qari: 03/07/2012. 

Data tal-adozzjoni tal-pożizzjoni tal-Kunsill: 16/05/2013. 

2. L-GĦAN TAL-PROPOSTA TAL-KUMMISSJONI 
Ir-Regolament propost għandu jissostitwixxi r-Regolament eżistenti Nru 1383/20031, li 
bħalissa jimplimenta t-Taqsima 4 (Rekwiżiti speċjali relatati ma’ miżuri konfinali) tal-Parti III 
(l-Infurzar tad-Drittijiet tal-proprjetà intellettwali) tal-Ftehim WTO dwar Aspetti ta’ 
Kummerċ ta’ Drittijiet ta’ Proprjetà Intelletwali (TRIPS). 

Il-proposta hija parti integrali tal-qafas strateġiku deskritt fil-Komunikazzjoni mill-
Kummissjoni dwar Suq Uniku għad-Drittijiet tal-Proprjetà Intellettwali2 u hija skont il-
politika u l-istrateġija tal-UE li ilha teżisti dwar il-protezzjoni tad-Drittijiet tal-Proprjetà 
Intellettwali. Din il-politika kienet riflessa f’bosta Komunikazzjonijiet mill-Kummissjoni, 
bħall-Ewropa 20203u l-Komunikazzjoni dwar l-Att dwar is-Suq Uniku4 u l-Komunikazzjoni 
dwar l-Istrateġija tas-Sigurtà Interna tal-UE5. 

Għandu l-għan li jsaħħaħ il-kapaċità għad-dwana biex jinfurzaw id-DPI fuq il-fruntiera: 
hija tespandi l-firxa tal-ksur tad-DPR koperti u żżomm il-kompetenza tal-awtoritajiet 
doganali li jikkontrollaw il-merkanzija kollha taħt is-superviżjoni tad-dwana 
irrispettivament mit-trattament doganali tagħhom; hija tiżgura li informazzjoni ta’ kwalità 
għolja hija provduta lid-dwana biex tippermetti analiżi tajba u valutazzjoni tar-riskju ta’ 
ksur tad-drittijiet tal-proprjetà intellettwali; hija tistabbilixxi bażi legali għal bażi ta' dejta 
                                                 
1 Ir-Regolament tal-Kunsill (KE) Nru 1383/2003 tat-22 ta' Lulju 2003 li jikkonċerna azzjoni doganali 

kontra merkanzija suspettata li tikser ċerti drittijiet ta' proprjetà intellettwali u l-miżuri li għandhom 
jittieħdu kontra merkanzija li tinsab li tkun kisret dawk id-drittijiet 

2 Komunikazzjoni tal-Kummissjoni tal-24 ta’ Mejju 2011: Suq Uniku għad-Drittijiet ta’ Proprjetà 
Intellettwali — COM(2011)287 final. 

3 Komunikazzjoni tal-Kummissjoni tal-3 ta’ Marzu 2010: "Strateġija għal tkabbir intelliġenti, sostenibbli 
u inklużiv — COM(2010)2020 final. 

4 Komunikazzjoni tal-Kummissjoni tal-11 ta’ Novembru 2010: ‘Lejn Att dwar is-Suq Uniku, 
COM(2010) 608 final/2. 

5 Komunikazzjoni tal-Kummissjoni tat-22 ta’ Novembru 2010: L-Istrateġija tas-Sigurtà Interna tal-UE fl-
Azzjoni: Ħames passi lejn Ewropa aktar sikura - COM(2010)673 final. 

ċentrali għar-reġistrazzjoni tal-applikazzjonijiet għall-azzjoni doganali u detenzjonijiet kif 
ukoll l-iskambju ta’ informazzjoni bejn l-awtoritajiet doganali (COPIS). 

Ċerti aġġustamenti lill-proċeduri attwali huma wkoll proposti biex jiżguraw li l-piżijiet 
amministrattivi jinżammu għal minimu: dawn jipprevedu l-possibbiltà li tinqered 
merkanzija mingħajr proċedimenti legali, ibbażata fuq ftehim bejn il-partijiet ikkonċernati; 
jistabbilixxu proċedura ġdida għal kunsinni żgħar fejn il-merkanzija tista' tinqered 
mingħajr l-involviment tad-detenturi tad-drittijiet. 

Din tiżgura li l-interessi leġittimi tan-negozjanti kollha huma kkunsidrati: tarmonizza l-
implimentazzjoni tad-dritt għal smigħ tal-partijiet li lilhom d-detenzjoni mhijiex ta’ 
detriment u taġġusta l-perjodi mogħtija lil kull parti fi ħdan il-proċeduri. 

Tindirizza t-tħassib espress mill-Indja u l-Brażil fil-kuntest ta’ żewġ tilwim tal-WTO li 
tnedew fl-2010 fir-rigward ta' mediċini "ġeneriċi" fi tranżitu madwar it-territorju tal-UE: 
din tintroduċi l-premessa 17 u tfakkar id-dikjarazzjoni ta’ Doha tal-2001 dwar il-Ftehim 
TRIPS u s-Saħħa Pubblika, tneħħi l-premessa 8 ("manifattura fittizja) u ssegwi aktar mill-qrib 
il-kliem TRIPS ("evidenza adegwata" ta’ ksur tad-DPI hija meħtieġa għad-dwana biex 
iżżomm il-merkanzija). 

3. KUMMENTI DWAR IL-POŻIZZJONI TAL-KUNSILL 
Il-pożizzjoni tal-Kunsill kif adottata fl-ewwel qari tirrifletti bi sħiħ il-ftehim li ntlaħaq fit-
trijologu bejn il-Kunsill, il-Parlament Ewropew u l-Kummissjoni, kif konkluż fid-
19 ta' Diċembru 2012. Il-punti ewlenin ta’ dan il-ftehim huma kif ġej: 

– Biex jeskludi l-kummerċ parallel u żejjed mill-kamp ta' applikazzjoni tar-
Regolament. 

– Biex jikkjarifika li l-awtorità doganali tista' twettaq il-kontrolli doganali u tieħu 
miżuri ta’ identifikazzjoni previsti fil-leġiżlazzjoni doganali biex tipprevjeni 
operazzjonijiet li jiksru l-liġijiet dwar il-proprjetà intellettwali applikabbli fit-
territorju tal-Unjoni, u sabiex tikkoopera ma’ pajjiżi terzi dwar l-infurzar tad-drittijiet 
tal-proprjetà intellettwali. 

– Li tiġi stabbilita proċedura komuni għal kull tip ta’ ksur tad-DPI li jaqgħu fi ħdan il-
kamp ta' applikazzjoni tar-Regolament, mingħajr preġudizzju tal-proċedura speċifika 
għal kunsinni żgħar. Taħt tali proċedura komuni, il-merkanzija tista' tinqered 
mingħajr il-ħtieġa għad-detentur li jagħti bidu għal proċeduri legali fejn jitlob dan, 
bil-kundizzjoni li d-dikjarant jew id-detentur tal-merkanzija, wara li jkun ġie 
notifikat kif xieraq dwar is-sekwestru tal-merkanzija mill-awtoritajiet doganali, ma 
joġġezzjonax għall-qerda. 

– Biex jiġi stabbilit li l-proċedura għal kunsinni żgħar tapplika biss fuq talba preċedenti 
mill-applikant f’dak ir-rigward, u li l-awtoritajiet doganali għandhom il-possibbiltà li 
l-applikant jintalab ikopri l-ispejjeż li jkun ġarrab għall-applikazzjoni ta’ din il-
proċedura. 

– Sabiex tistabbilixxi definizzjoni ta’ kunsinni żgħar fir-Regolament, li jagħti s-setgħa 
lill-Kummissjoni biex tadotta atti ddelegati f’konformità mal-Artikolu 290 tat-Trattat 
dwar il-Funzjonament tal-Unjoni Ewropea fir-rigward li temenda, taħt ċerti 
ċirkostanzi, l-elementi mhux essenzjali ta’ dik id-definizzjoni. 

– Li jipprovdi, skont l-Artikolu 69 ta' TRIPS bil-ħsieb li jiġi eliminat kummerċ 
internazzjonali f’merkanzija li tikser id-drittijiet fuq il-proprjetà intellettwali, ma’ 
bażi legali għall-iskambju rapidu ta’ informazzjoni bejn l-awtoritajiet doganali fl-UE 

u f’pajjiżi terzi fuq dan il-kummerċ. Biex tkun żgurata implimentazzjoni uniformi 
tad-dispożizzjonijiet li jiddefinixxu l-elementi tal-arranġamenti prattiċi għall-
iskambju tad-dejta ma’ pajjiżi terzi, jingħataw setgħat implimentattivi lill-
Kummissjoni, prinċipalment sabiex jiddefinixxu dawk l-elementi tal-arranġamenti 
prattiċi. Id-dispożizzjonijiet dwar trasferiment ta’ dejta lil pajjiżi terzi huma mingħajr 
preġudizzju għal dispożizzjonijiet applikabbli dwar il-protezzjoni tad-dejta fl-UE, u 
b’mod partikolari l-Artikoli 25 u 26 tad-Direttiva 95/46/KE u l-Artikolu 9 tar-
Regolament (KE) Nru 45/2001. 

– Sabiex jiġu esklużi d-dispożizzjonijiet fir-Regolament li jarmonizzaw id-dritt li 
jinstemgħu favur il-persuni kkonċernati mid-dwana tas-sekwestru ta’ merkanzija. 
Huwa meqjus li l-liġijiet nazzjonali japplikaw għall-għoti tad-dritt li jinstemgħu. 

– Li titwessa’ u tiġi ċċarata l-lista ta’ każijiet fejn id-detentur tad-dritt jista' juża l-
informazzjoni li l-Dwana żvelatlu wara detenzjoni doganali ta’ merkanzija taħt ir-
Regolament. 

– Biex jiġu inklużi dispożizzjonijiet fl-att bażiku dwar il-ġbir tad-dejta, l-ipproċessar, 
il-perjodi ta’ żamma, l-eżerċizzju tad-drittijiet u r-responsabbiltajiet fi qbil mal-
leġiżlazzjoni eżistenti dwar il-protezzjoni tad-dejta. 

Il-Kummissjoni appoġġat bi sħiħ il-ftehim li ntlaħaq fit-trijologu. 

4. KONKLUŻJONI 
Il-Kummissjoni tista’ taċċetta l-emendi introdotti mill-Kunsill għall-proposta tagħha.  


